
insonning fizologik va ruhiy salomatligida jiddiy muammolar yuzaga keltirib 

chiqarishi mumkin. Afsuski, bunga koʼpchilik beparvo qaraydi. Hozirgi zamonda 

mobil aloqa vositalarini hatto bogʻcha yoshidagi bolalarning qoʻlida ham koʻrish 

mumkin. Ayrim ota -onalar ishlari bilan band boʻlishganida multfilm yoki videolar 

qoʻyib beradi. 

Maktab yoshidagi bolalarga ham zarar yetkazadi. Mobil telefon boʻlsa 

matematika amallarini ham hisoblab tayyor koʼchirib qoʻyishi mumkin. Bunda katta 

xatoga yoʻl qoʻygan boʻlishadi. Bolalarni hisob kitob vaqti faqat telefonga bogʻlanib 

qoladi. Chunki har safar amallar bajarganda qoʻliga telefon olib «boshimni ogʻritib 

nima qilaman» degan hayol kechadi. Bolalarga telefonning zararlari juda -juda 

koʻp.Bolalar oʻqishga boʻlgan qiziqishlarini yoʻqotadi. Mabil aloqaning faqat yomon 

taraflari balki yaxshi taraflari ham juda koʻp. Telefondan har xil bilimlarni egallab, 

qiziqqan tili orqali telefondan farzandlarga zarar yetmasligi, salomatligiga putur 

yetmasligi, zararli gʻoyalar tasiriga tushib qolmasligi, bolalar telefondan qancha vaqt 

nima maqsadda foydalanayotganini nazorat qilib turishi zarur. Bolalar tengqurlari 

bilan til topishishi ham qiyin kechadi oʻqishlarida ham muomolar paydo boʻladi. 

Shunday qilib, mobil telefon pisixologiya fani oldida turgan dolzarb 

muomolardan biridir.  

BARKAMOL SHAXSNI SHAKLLANTIRISHDA PSIXOLOGIK 

MEZONLAR 

Oʻktamova Yoqutoy Ravshan qizi  

Mehnat va ijtimoiy munosabatlar  

Akademiyasi oʻqituvchisi  

 

Insonning barkamol shaxs sifatida shakllanishi uchun nasl-irsiyat (inson – 

biologik mavjudot sifatida), ijtimoiy muhit (ijtimoiy-iqtisodiy hayot) hamda 

maqsadga muvofiq tashkil etilgan tarbiya va uning faoliyati kabilar ta’sir etadi. 

Shuning uchun ham pedagogik ta’lim jarayonida talaba-yoshlarning shaxs sifatida 

rivojlanishi, ularning har tomonlama kamolga yetishi qonuniyatlari, shaxs kamolotiga 

ta’sir etuvchi omillar oʻrganiladi. Oliy pedagogik-psixologik ta’limning asosiy 

maqsadi ham shaxsni aqliy, ma’naviy-axloqiy, estetik, jismoniy rivojlanishi, talabalar 

yosh va shaxsiy xususiyatlarini hisobga olgan holda ularning ijodiy imkoniyatlarini 

har tomonlama roʻyobga chiqarish, insonparvarlik munosabatlarini shakllantirishdan 

iboratdir [1.33- 34].  

Tarbiya qonuniyatiga koʻra shaxsning kamolga yetishi jamiyat rivojlanishidan 

orqada qolsa, ijtimoiy maqsadni amalga oshirish uchun shart-sharoitlar yaratilmagan 

boʻlsa, uni amalga oshirish qiyin. Sh.Majitova oʻqituvchi kadrlar tayyorlashda bir 

butun, yaxlit shaxsni rivojlantirish muammosini tadqiq etar ekan, shaxsni ijtimoiy 

munosabatlar va ongli faoliyat sub’ekti sifatida talqin etadi. 

 Shuningdek, shaxsning yaxlitligi atrof-olamni anglash hamda ijtimoiy muhit 

sharoitida aniqlanadi. Oʻqituvchining shaxs sifatida oʻz-oʻzini anglashi hamda 

faolligi, maqsadga intilishi talabaning ijtimoiy-pedagogik muhitga moslashishi va 

oʻz-oʻzini baholashiga yordam beradi, degan gʻoyani ilgari suradi. Muallif 

B.G.Ananev, A.N.Leontev, L.S.Vigotskiylarning fikrlariga tayangan holda oʻqituvchi 

shaxsi tarbiya va ijtimoiylashuv sharoitida shakllanadi, degan xulosaga keladi. 

Tadqiqotda boʻlajak oʻqituvchini yaxlit shaxs sifatida rivojlantirishning pedagogik 

asoslari ishlab chiqilib, ular quyidagilardan iborat deb koʻrsatiladi: [2.24-25].  

- ragʻbatlantirish (motivatsiya);  

- yaxlit shaxsni shakllantirish mezonlarini aniqlash;  

- pedagogik tizimga ega boʻlish;  

- shaxsni shakllantirish mazmuni, bosqichlari, jihatlari, unga qoʻyiladigan 

talablar;  

- pedagogik jarayon;  

- talabalarning shaxslik-kasbiy yoʻnalishi;  

- talabalarga qoʻyiladigan talablar;  

- kommunikativ vositalar va ularga qoʻyiladigan talablar.  

Tadqiqotchilarning fikrlariga tayanib shuni ta’kidlash lozimki, talabalarni 

barkamol shaxs sifatida shakllantirishda quyidagi talablarga rioya etish muhimdir:  

- yoshlarning bilimlarni oʻzlashtirishga boʻlgan qiziqishlari va qobiliyatlarini 

rivojlantirish;  

- ta’lim jarayonida talabalar faoliyatini pedagogik jihatdan toʻgʻri tashkil etish; 

 - talaba-yoshlarning har biriga individual yoshdashish; 

 - pedagogik nazokatni shakllantirish; 

 - kasb-hunarga tayyorlash;  

- noqulay vaziyatlardan toʻgʻri yoʻl topib chiqib keta olish qobiliyatiga ega 

boʻlishlariga erishish;  

- ijtimoiy faollik, fuqarolik rolini shakllantirish va hokazolar.  

Yuqoridagi talablarni amalga oshirishda barkamol shahsni shakllantirishga 

xizmat qiluvchi quyidagi mezonlar asos boʻlib xizmat qiladi. Barkamol shaxsni 

shakllantirish mezonlari: 

 - shaxsni aqliy, ma’naviy-axloqiy, hissiy-estetik, jismoniy rivojlantirish;  

- ijodiy imkoniyatlarini namoyon etishga yoʻllash;  

- insonparvarlik munosabatlarini shakllantirish;  

- yosh xususiyatlarini hisobga olgan holda shaxsning individual oʻziga 

xosligini namoyon etishga sharoit yaratish;  

- fuqarolik nuqtai nazarining tarkib topishiga erishish;  

- hayotga, mehnatga, ijtimoiy ijodkorlikka tayyorlash;  

- oʻz-oʻzini boshqarish, demokratik tamoyillarni anglash, Vatani va xalqi 

oldida oʻz mas’uliyati va burchini his etish.  

Barkamol shaxsni axloqiy tarbiyalashda, avvalo, jamiyat talabiga mos holda 

axloqiy tushunchalar, qoidalar, his-tuygʻular, e’tiqod va xulqiga doir koʻnikmalar va 

malakalarni shakllantirish muhim vazifa sanaladi. Ma’naviyatli inson bilimli, kasb-

hunar egasi, Vatanning sodiq fuqarosidir. U oʻz davlati qonunlarini biladigan va 

ularga amal qiladigan, oʻz yurtidan gʻururlana oladigan, oʻz Vatani boyliklarini 

saqlash bilan birga uni yanada boyitadigan, goʻzalliklaridan bahramand boʻladigan 

shaxs. U har qanday zararli illatlarga qarshi kurashadi, xalq boyligini avaylab asraydi. 

Axloq esa shaxsning xatti-harakatlari, yurish-turishi, turmush tarzi, hayot kechirish 

tamoyillari, qoidalari, ijtimoiy munosabatlar mazmunini ifodalaydi.  

Axloq ijtimoiy hodisa sifatida jamiyat ma’naviy-ruhiy hayotida oʻziga xos 

oʻrin tutadi. U jamiyat tomonidan tan olingan tartib-qoidalar boʻlib, kishilarning 

xattiharakatlarini tartibga soladigan tamoyil sanaladi. Axloq – ma’naviyatning 

tarkibiy qismi sifatida shaxs rivojlanishining yuqori bosqichi sanaladi. Zero, axloqsiz, 

axloqiy me’yorlarsiz shaxsning ruhiy, jismoniy va ma’naviy yetukligi shakllanmaydi. 

Shuning uchun ham ma’naviy-axloqiy tarbiyada uzviylik, aloqadorlik dialektik 

xarakterga ega boʻlib, shaxsning ma’naviy-axloqiy shakllanishida muhim sanaladi 

[3.25-26].  

Ma’naviy-axloqiy tarbiya mohiyatiga koʻra insonning jamiyat oldida 

burchliligi, oʻz xulq-atvorining jamiyat taraqqiyoti darajasi bilan uygʻunligi, 

shuningdek, ma’naviy-axloqiy xulq-atvorning insonning kishilarga boʻlgan hurmat-

e’tiborini namoyon etuvchi mezonlardan ekanligini tushunishi, axloqiy ideallarining 

toʻgʻriligiga ishonch hosil qilishi, ma’naviy-axloqiy bilimlarining e’tiqodga aylanishi 

va e’tiqodning tizimli boʻlishini ta’minlash va ma’naviy-axloqiy odatlarning 

shakllanishi uchun zarur shartsharoitlarni yaratadi. Estetik (nafosat) tarbiya talabalar 

tomonidan estetik bilimlarning egallanishi, ularda estetik madaniyatni tarkib toptirish, 

voqelikka estetik munosabatlarni shakllantirish, estetik his-tuygʻuni rivojlantirish, 

hayot goʻzalliklari, tabiat va mehnatga muhabbatni tarbiyalash, estetik idealni 

shakllantirish hamda hayotiy faoliyatni tashkil etishda estetik qonuniyatlariga rioya 

etish koʻnikmalarini shakllantirishga xizmat qiladi. Shaxsda sogʻlom turmush tarzi 

koʻnikmalarini shakllantirishda uning jismonan toʻgʻri rivojlanishi, oʻz salomatligini 

mustahkamlashi, aqliy va jismoniy faoliyatning yuqori darajada boʻlishiga erishish, 

gigienik malaka va koʻnikmaga ega bolishi, turmush tarzini mavjud axloqiy 

talablarga muvofiq tashkil etish, jismonan sogʻlom boʻlib, oʻziga va oʻzgalarga 

quvonch baxsh etish, zararli odatlardan saqlanish kabilar muhim ahamiyat kasb etadi. 

Talabalar oʻrtasida mehnat tarbiyasini tashkil etishda milliy va umumbashariy 

an’analariga tayanish, ustoz-shogird, oilaviy mehnat va hunarmandchilikning eng 

samarali metod va usullaridan foydalanish, zamonaviy kasb-hunarlar asoslarini 

oʻzlashtirish, ular tomonidan mehnatning shaxs rivojlanishida asosiy omillaridan 

ekanligini anglanishiga erishish muhim sanaladi. Shuningdek, barkamol shaxsning 

shakllanishida ekologik, iqtisodiy, huquqiy tarbiyalar ham oʻziga xos ahamiyatga ega 

[4.90-95].  

Xulosa qilib aytganda, barkamol shaxs individ – shaxs – inson tizimida oʻz 

dunyoqarashi, nuqtai nazariga ega boʻlish, oʻz haq-huquqini hurmat qilishga 

oʻrganish, shaxslik xislatlarini tushunish, shuningdek, oʻz bilim, qobiliyat va 


